
ТЛУМАЧАЛЬНАЯ ЗАПІСКА

Вывучэнне курса “Агульнае мовазнаўства” прадугледжана стандартам і вучэбным планам падрыхтоўкі спецыялістаў па спецыяльнасці “Беларуская філалогія”.

Як адзначаецца ў адукацыйным стандарце, навучанне студэнтаў у вну павінна сфарміраваць іх кампетэнтнасць, заснаваную на набытых ведах і сфарміраваных уменнях, цэласнасць засваення гуманітарных ведаў, іх узаемасувязь з будучай прафесійнай дзейнасцю, авалодванне метадамі сістэмнага і параўнальнага аналізу. Курс “Агульнае мовазнаўства” якраз і садзейнічае фарміраванню адзначаных сацыяльна-асобасных кампетэнцый выпускніка.
Актуальнасць выкладання курса “Агульнае мовазнаўства” тлумачыцца неабходнасцю тэарэтычнага падагульнення лінгвістычных ведаў, набытых пры вывучэнні папярэдніх мовазнаўчых дысцыплін. Неабходнасць вывучэння курса дыктуецца таксама характарам універсітэцкай адукацыі, якая, у адрозненне ад педагагічнай, прадугледжвае агульную філалагічную падрыхтоўку і патрабуе знаёмства з сучаснымі лінгвістычнымі тэорыямі, актуальнымі метадамі і прыёмамі навуковага аналізу.

Мэтай вывучэння курса з’яўляецца авалодванне асновамі сучаснай тэорыі мовы і навуковай метадалогіі, паглыбленне і пашырэнне агульнай лінгвістычнай падрыхтоўкі студэнтаў.

Задачы вывучэння курса:

– засваенне асноўных паняццяў тэорыі мовы;

– знаёмства з важнейшымі этапамі і перыядамі развіцця навуковай думкі,    асноўнымі лінгвістычнымі напрамкамі і школамі;

– авалодванне сучаснай лінгвістычнай тэрміналогіяй;

– фарміраванне навыкаў лінгвістычнага аналізу.
У выніку вывучэння дысцыпліны студэнт павінен ведаць:

– асноўныя лінгвістычныя напрамкі і школы;

– сутнасць мовы, заканамернасці развіцця і функцыянавання мовы як структурна арганізаванай сацыяльна абумоўленай знакавай сістэмы;

– сувязь мовы і маўлення, мовы і мыслення, мовы і грамадства, мовы і гісторыі;

– формы існавання мовы, унутраную будову мовы, моўныя адзінкі і іх узаемадзеянне;
– асноўныя лінгвістычныя і дапаможныя метады і прыёмы даследавання.

Студэнт павінен умець:

– адбіраць, аналізаваць і сістэматызаваць моўныя факты;

– прымяняць веды пра развіццё лінгвістычная думкі ад старажытнасці да нашага часу;
– даследаваць моўныя факты апісальным, параўнальна-гістарычным і супастаўляльна-тыпалагічным метадамі;

– выкарыстоўваць набытыя тэарэтычныя веды на практыцы.

Студэнт павінен валодаць:

– навуковай тэрміналогіяй тэарэтычнага мовазнаўства;

– методыкай лінгвістычнага назірання, эксперыменту і мадэліравання;

– прыёмамі знешняй, унутранай і міжузроўневай інтэрпрэтацыі моўных адзінак.

Курс “Агульнае мовазнаўства” складаецца з трох самастойных, але ўзаемазвязаных раздзелаў: гісторыі мовазнаўства, тэрыі мовы, метадаў і прыёмаў лінгвістычнага аналізу.

У 1-м раздзеле асвятляецца паступальнае развіццё навукі аб мове, пачынаючы з часоў антычнасці і да нашых дзён, выдзяляюцца асноўныя этапы і перыяды ў гісторыі мовазнаўства ў адпаведнасці з важнейшымі лінгвістычнымі напрамкамі, традыцыямі і школамі.
У 2-м раздзеле разглядаюцца такія тэарэтычныя пытанні, як сутнасць мовы, яе паходжанне, грамадскі характар, сувязь мовы з іншымі аб’ектыўнымі з’явамі – маўленнем, мышленнем, знакавасць мовы і яе сістэмна-структурная характарыстыка.
У 3-м раздзеле студэнты знаёмяцца з паняццямі метаду, методыкі, метадалогіі, разглядаюць навуковае пазнанне як працэс, аналізуюсь этапы і спосабы навуковага даследавання, асноўныя і дапаможныя метады лінгвістычнага аналізу.

Вывучэнне курса агульнага мовазнаўства звязана найперш з такімі дысцыплінамі, як “Уводзіны ў мовазнаўства”, якая знаёміць студэнтаў з найбольш важнымі мовазнаўчымі паняццямі і тэрмінамі; “Сучасная беларуская мова”, якая дае ўяўленне аб сістэмным характары мовы і тыпах сувязі паміж моўнымі адзінкамі, “Гісторыя мовы”, якая паказвае гістарычную зменлівасць мовы, курсам “Культура маўлення і стылістыка”, у якім вызначаецца паняцце моўнай нормы і кадыфікацыі.

Курс “Агульнае мовазнаўства” вывучаецца студэнамі 5 курса філалагічнага факультэта спецыяльнасці 1-21 -05 -01 Беларуская філалагія.

Агульная колькасць гадзін – 120; колькасць аўдыторных гадзін – 68, з іх: лекцыі – 28, практычныя заняткі – 32, кантралюемая самастойная работа – 8. Форма справаздачнасці – экзамен.

ЗМЕСТ ВУЧЭБНАГА МАТЭРЫЯЛУ
Раздзел 1. УВОДЗІНЫ

Тэма 1. Уводзіны. Мова як аб’ект мовазнаўства. Месца курса “Агульнае мовазнаўства” ў сістэме іншых лінгвістычных дысцыплін. Прадмет, задачы, будова курса, сувязь з іншымі дысцыплінамі. Асноўныя раздзелы курса: гісторыя мовазнаўства, тэорыя мовы, метады і прыёмы лінгвістычнага даследавання, іх важнейшыя праблемы. Асноўная і дадатковая літаратура па агульным мовазнаўстве.

Раздзел 2. ГІСТОРЫЯ МОВАЗНАЎСТВА

Тэма 2. Гістарычныя перадумовы мовазнаўства як навукі. Перыядызацыя гісторыі мовазнаўства. Старажытнае класічнае мовазнаўства. Мовазнаўства Старажытнай Індыі (V ст. да н.э.). Веды і граматыка Паніні. Мовазнаўства ў Старажытнай Грэцыі. Філасофскі перыяд (V-III ст.ст. да н.э.). Пытанні мовазнаўства ў працах Арыстоцеля. Александрыйскі (граматычны) перыяд (III ст. да н.э. – IV ст. н.э.). Александрыйскія граматысты. Вучэнне аб часцінах мовы. Мовазнаўства ў Старажытным Рыме. Значэнне антычных даследаванняў у станаўленні мовазнаўства як навукі.

Мовазнаўства ў эпоху сярэднявечча (V-ХІІІ ст.ст.). Праблемы паходжання і сутнасці мовы. Дасягненні арабскага мовазнаўства ў галіне граматыкі і мовазнаўства. Мовазнаўства ў эпоху Адраджэння (ХІV-ХVІІ ст.ст.). Станаўленне нацыянальных моў і іх вывучэнне. Першыя славянскія граматыкі, граматыкі Л. Зізанія, М. Сматрыцкага. “Усеагульная рацыянальная граматыка” А. Арно і К. Лансло. Натуралістычныя тэорыі паходжання мовы з французскай і нямецкай філасофіі ХVІІІ ст. (Ж. Русо,     Д. Дзідро, Г. Лейбніц, І. Гердэр). Шматмоўныя слоўнікі-каталогі. Нарматыўныя граматыкі і слоўнікі. Слоўнікі П. Паласа, Л. Герваса, І. Фатэра, “Расійская граматыка” М.В. Ламаносава.
Тэма 3. Узнікненне параўнальна-гістарычнага мовазнаўства і параўнальна-гістарычнага метаду даследавання. Прадумовы развіцця кампаратывістыкі (развіццё жывых літаратурных моў, стварэнне перакладных слоўнікаў, адкрыццё еўрапейцамі санскрыту, работа па напісанні граматык і слоўнікаў розных моў. Этапы развіцця кампаратывістыкі. І. Скалігер, Лебедзеў, У. Джоунз, Ф. Шлегель. Праблема гістарычнай роднасці індаеўрапейскіх моў у працах Ф. Бопа, Р. Раск пра падабенства моў і іх параўнальнае апісанне. “Нямецкая граматыка Я. Грыма”. Развіццё параўнальна-гістарычнага мовазнаўства ў Расіі. Праблемы перыядызацыі развіцця славянскіх і рускай моў, класіфікацыі славянскіх моў у працах А.Х. Вастокава. Даследаванне старажытнарускай мовы ў працах І.М. Сразнеўскага.
Тэма 4. Развіццё агульнага мовазнаўства і кампаратывістыкі ў другой палове ХІХ ст.

Філасофія мовы Гумбальта. Мова як дзейнасць і нацыянальная свядомасць. Мова як дынамічная з’ява. Супярэчнасці – аснова развіцця мовы. Унутраная і знешняя форма мовы. Мова як сацыяльная і псіхалагічная з’ява. Мова і дух народа. Мова і мысленне. Марфалагічная класіфікацыя моў. Уплыў В. Гумбальта на развіццё мовазнаўства. Неагумбальтыянства.

А. Шлейхер як заснавальнік натуралістычнага напрамку ў мовазнаўстве. Мова і прыродны арганізм. Гіпотэза пра два перыяды ў развіцці мовы. Асноўныя тыпы моў паводле марфалагічнай класіфікацыі А. Шлейхера. Тэорыя радаслоўнага дрэва індаеўрапейскіх моў. Прамова і яе рэканструкцыя.
Младаграматызм ў мовазнаўстве (Г. Пауль, К. Бругман, Г. Остграф, А. Лескін, Б. Дэльбрук). Младаграматыкі пра актуальнасць вывучэння жывых моў. Гістарызм і псіхалагізм младаграматыкаў. Вучэнне пра фанетычныя законы і змяненне значэнняў слоў. Роля аналогіі ў развіцці мовы.

Тэма 5. Логіка-граматычны і псіхалагічны напрамкі ў мовазнаўстве ХІХ ст. К. Бекер і Ф.І. Буслаеў. “Арганізм мовы” К. Бекера і філасофія граматыкі. Логіка-сінтаксічная школа ў Расіі (Грэч, Пераўлескі, Давыдаў). Лінгвістычная дзейнасць Ф.І. Буслаева. Мова і мысленне. Сінтаксічная тэорыя Ф.І. Буслаева. Логіка-фармальная аснова сказа.

Псіхалагічны напрамак у мовазнаўстве. І. Штэйнталь як заснавальнік псіхалагічнай школы ў мовазнаўстве. А.А. Патабня і яго лінгвістычныя погляды. Вучэнне пра сувязь мовы і мыслення ў розныя перыяды гісторыі чалавецтва. Вучэнне пра знакавы характар мовы. Вучэнне пра слова. Унутраная і знешняя форма слова, бліжэйшае і далейшае значэнні слова. Суадносіны граматычных і лагічных катэгорый.
Тэма 6. Неаграматызм і сацыялогія мовы. Казанская лінгвістычная школа. Лінгвістычная дзейнасць А.І. Бадуэна дэ Куртэнэ. Вучэнне аб фанеме. Прычыны развіцця мовы. Вучэнне пра суадносіны мовы і маўлення, статыкі і дынамікі. Вучэнне аб сістэме мовы. Пытанні тыпалогіі моў. Лінгвістычныя погляды М.В. Крушэўскага і В.А. Багародзіцкага.

Маскоўская лінгвістычная школа. Ф.Ф. Фартунатаў, А.А. Шахматаў, А.М. Пяшкоўскі. Суадносіны мовы і мыслення. Знешняя і ўнутраная гісторыя мовы. Вучэнне пра форму мовы. Формы словаўтварэння і формы словазмянення. Вучэнне пра словазлучэнне і сказ. Вучэнне пра генезіс індаеўрапейскай прамовы. Даследаванні ў галіне акцэнталогіі індаеўрапейскіх моў. Высновы пра заканамернасці моўных змен.

Тэма 7. Ф. Дэ Сасюр як заснавальнік сучаснай тэарэтычнай лінгвістыкі. Вызначэнне спецыфікі мовазнаўства як навукі. Адрозненне мовы і маўлення. Знешняя і ўнутраная, сінхранічная і дыяхраніяная лінгвістыка. Вучэнне аб сістэме мовы. Сінтагматычныя і асацыятыўныя адносіны паміж моўнымі знакамі. План выражэння і план зместу моўнага знака. Значнасць і значэнне. Адвольнасць сувязі азначальнага і азначаемага і абавязковасць знака для мовы.

Тэма 8. Структуралізм у мовазнаўстве. Гістарычныя перадумовы ўзнікнення структуралізму. Разнавіднасці структуралізму. Пражская лінгвістычная школа. Функцыянальная лінгвістыка. Даследаванні ў галіне фаналогіі. («Основы фонологии» М.С. Трубяцкога). Даследаванні ў галіне граматыкі (У. Скалічка, Р. Якабсон, В. Матэзіус). Функцыяналізм школы. Тыпалагічныя даследаванні.
Гласематыка. Капенгагенская школа структуралізму. Л. Емслеў. Лагічныя асновы гласематыкі.

Дэскрыптыўная лінгвістыка. Амерыканскі структуралізм. Э. Сэпір, Л. Блумфілд, З. Харыс, Ч. Хокет і інш. Распрацоўка метаду лінгвістычнага аналізу. Дыстрыбуцыйны аналіз. Метад непасрэдна складальных. Трансфармацыйны метад.
Тэма 9. Развіццё ўсходнеславянскага мовазнаўства ў ХХ ст. Праблема суадносін мовы і грамадства ў мовазнаўстве 20-30-х гадоў (Р.В. Шор, В.М. Жырмунскі, Л.П. Якубінскі і інш.). Агульналінгвістычныя погляды Л.У. Шчэрбы (1880-1944). “Новае вучэнне пра мову” М.Я. Мара (1864/65-1934). Агульналінгвістычныя праблемы ў працах Я. Дз. Паліванава (1891-1938). Агульналінгвістычныя погляды А.І. Смірніцкага (1902/03-1954). Тыпалагічная канцэпцыя І.І. Мешчанінава (1883-1967). Агульналінгвістычныя праблемы ў працах В.У. Вінаградава (1894/95-1969) (граматычнае вучэнне пра слова, лексікалогія і фразеалогія, сінтаксічная тэорыя, моўныя стылі, мова мастацкай літаратуры).

Уклад усходнеславянскіх лінгвістаў у тэорыю мовазнаўства.

Мовазнаўства на сучасным этапе (антрапацэнтрычны кірунак, пераарыентацыя з аналізу на сінтэз, пашырэнне колькасна-статыстычных метадаў, лінгвістычная універсалогія, камп’ютэрная лінгвістыка, тэорыя маўленчых актаў і маўленчага ўздзеяння, функцыянальная граматыка, макракампаратывістыка і інш.).
Раздзел 3. ТЭОРЫЯ МОВЫ

Тэма 10. Структура мовазнаўства. Мовазнаўства як навука і яго будова (агульнае і прыватнае, тэарэтычнае і прыкладное (дастасоўнае), апісальнае і гістарычнае, знешняе і ўнутранае, супастаўляльнае і тыпалагічнае). Найважнейшыя праблемы агульнага мовазнаўства (прырода і сутнасць мовы, мова і мысленне, мова і культура, мова і грамадства, узнікненне, развіццё і ўдасканаленне мовы, распрацоўка метадаў даследавання мовы і інш.). Асноўныя раздзелы (падраздзелы) унутранага мовазнаўства. Моўныя адзінкі і катэгорыі, раздзелы канструктыўнага мовазнаўства.
Фаналогія. Статус фаналогіі. Раздзелы фаналогіі. Фанетыка. Раздзелы фанетыкі. Акустычная характарыстыка гукаў.
Артыкуляцыйная характарыстыка гукаў. Прынцыпы класіфікацыі галосных і зычных гукаў.

Фанеміка. Паняцце фанемы. Функцыі фанемы. Прыметы фанем. Пазіцыі фанем. Алафоны. Варыяцыі фанемы. Сістэмы фанем. Спалучальнасць фанем.
Граматыка. Граматыка як лад мовы і як навука. Раздзелы граматыкі і аб’ект іх вывучэння.

Граматычнае значэнне. Тыпы граматычных значэнняў (сінтаксічнае, класіфікацыйнае, мадальнае, намінацыйнае). Сувязь граматычнага і лексічнага значэнняў. Асаблівасці выражэння граматычных значэнняў у розных мовах.

Граматычная катэгорыя. Паняцце пра грамему. Адметнасць граматычных катэгорый у мовах свету. Лексічна-граматычныя катэгорыі (разрады слоў).

Граматычная форма. Парадыгма моўнай адзінкі. Словаформа. 

Часціны мовы. Статус часцін мовы. Прынцыпы класіфікацыі слоў па часцінах мовы. Адметнасць часцін мовы ў розных мовах.

Сінтаксіс. Раздзелы сінтаксісу. Сказ як найважнейшая адзінка сінтаксісу і яго асноўныя адзнакі. Парадыгма сказаў. Сказ і выказванне. Члены сказа. Крытэрыі класіфікацыі даданых членаў сказа. Члены сказа і часціны мовы. Словазлучэнне. Словазлучэнне і сінтагма.

Актуальны падзел выказвання. Сказ і тэкст.

Кірункі і метады сінтаксічных даследаванняў.

Марфеміка. Паняцце марфемы. Найважнейшыя прыметы марфемы.

Словаўтварэнне. Асноўныя паняцці словаўтварэння (матываванасць, словаўтваральнае значэнне, словаўтваральная вытворнасць, словаўтваральнае правіла). Адзінкі словаўтварэння (субстанцыйныя і класіфікацыйныя). Паняцце словаўтваральнай сістэмы і словаўтваральнага тыпу. Спосабы словаўтварэння ў розных мовах. Словаўтварэнне і ўзроўні мовы.

Марфаналогія. Асноўныя задачы марфаналогіі. Паняцце пра марфанему. Спроба выяўлення універсільных асаблівасцей марфаналагічных сістэм розных моў.

Тэма 11. Лексікалогія. Раздзелы лексікалогіі. Асноўныя праблемы агульнай лексікалогіі. Слова, лексема, словаформа. Паняцце пра семему. Сема і яе тыпы (інтэграцыйная і дыферэнцыйныя). Асіметрыя плана зместу і плана формы ў слове. Структура плана зместу слова. Лексічная, словаўтваральная і граматычная семантыка слова. Нацыянальна-культурны кампанент лексічнага значэння слова. Значэнне і сэнс слова. Унутраная форма слова.
Лексічна-семантычная сістэма мовы. Парадыгматычныя і сінтагматычныя адносіны як найбольш абагульненыя і універсальныя адносіны паміж словамі. Паняцце пра лексічную спалучальнасць слоў. Прадметна-тэматычныя групы слоў і семантычныя палі.
Іерархічная арганізацыя лексічнай сістэмы.

Полісемія. Тыпы полісеміі. Кантэкст і яго віды.

Сінанімія. Антанімія.

Канверсія

Тэрміналагічная і анамастычная лексіка і яе асаблівасці.

Фразеалогія.
Класіфікацыі фразеалагізмаў.

Варыянтнасць у фразеалогіі.

Тэма 12. Мова і маўленне. Сутнасць мовы. Мова як універсальная з’ява. Мова і маўленне: агульнае і адрознае. Уласцівасці мовы і маўлення. Кампаненты маўленчай дзейнасці. Ф. Дэ Сасюр, Л.У. Шчэрба, А.І. Смірніцкі аб узаемасувязі паняццяў “мова” і “маўленне”. Адзінкі мовы і адзінкі маўлення. Механізм маўленчай дзейнасці чалавека. Матыў, унутранае і знешняе маўленне. Функцыі мовы і кампаненты маўлення.

Тэма 13. Знакавая тэорыя мовы. Агульнае паняцце пра знакі. Задачы семіётыкі і лінгвасеміётыкі. Будова знака. План выражэння і план зместу знака. Віды знакавых сістэм і іх характэрныя рысы. Прынцып класіфікацыі знакаў. Іх дыферэнцыяцыя паводле агульнасці функцыі і прызначэння, падабенства з адпаведнымі рэаліямі. Тыпы і віды моўных знакаў, іх функцыі.

Мова як сістэмна-структурная арганізацыя.  Размежаванне паняццяў “сістэма” і “структура” мовы. Знешняя і унутраная структура мовы. Асноўныя і прамежкавыя ярусы. Уласцівасці мовы як сістэмы. Уласцівасці мовы як структуры. Тэорыі структуры мовы.
Тэма 14. Мова і мысленне. Розныя ў гісторыі мовы погляды на суадносіны мовы і мыслення (В. Гумбальт, Ф. Дэ Сасюр, А. Шлейхер, Э. Бенвеніст і інш.). Функцыі мовы і мыслення. Генетычныя сувязі мовы і мыслення. Фізіялагічныя, сацыяльныя і гістарычныя фактары развіцця мовы і мыслення. Вербальнае і невербальнае мысленне. Псіхалагічна-фізіялагічныя сувязі мовы і мыслення. Лагічны, псіхалагічны, семіятычны і кантэнсіўны разгляд моўных значэнняў. Тыпы моўных значэнняў. Мова і пазнанне.
Тэма 15. Мова і грамадства. Соцыялінгвістыка і яе задачы. Сацыяльная прырода маўленчай дзейнасці. Уплыў мовы на грамадства і грамадства на мову. Адлюстраванне ў мове тэрытарыяльнай і сацыяльнай дыферэнцыяцыі грамадства. Нацыянальна-моўная палітыка. Мова як сацыяльна-гістарычная норма. Узус, літаратурная мова, стыль. Літаратурная мова як асноўная норма мовы. Сістэма стыляў мовы. Сацыяльныя сукупнасці людзей і сацыяльныя тыпы моў. Народнасць і яе мова. Нацыя і нацыянальная мова. Двухмоўе і мовы міжнацыянальных і міжмоўных зносін. Моўная камунікацыя ў шматнацыянальнай дзяржаве.
Мова як канкрэтна-гістарычная катэгорыя. Стан мовы як дынамічная раўнавага, вар’іраванне як працэс развіцця мовы. Функцыянаванне і развіццё мовы, сінхранія і дыяхранія. Абумоўленасць гісторыі мовы гісторыяй народа. Узаемадзеянне моў і моўныя кантакты. Знешнія і ўнутраныя законы развіцця мовы. Узаемадзеянне сістэмы мовы і яе нормы, нормы маўленчай дзейнасці як асноўная супярэчнасць, якая выклікае развіццё мовы.

Раздзел 4. МЕТАДЫ І ПРЫЁМЫ ЛІНГВІСТЫЧНАГА ДАСЛЕДАВАННЯ
Тэма 16. Паняцці метаду, методыкі, метадалогіі. Апісальны метад.
Філасофскі метад пазнання і метады прыватных навук. Навуковае пазнанне як працэс. Спосабы навуковага даследавання. Назіранне, эксперымент, мадэліраванне.

Традыцыйныя метады вывучэння мовы. Апісальны метад і яго прыёмы. Прыёмы знешняй, унутранай і міжузроўневай інтэрпрэтацыі. Апазіцыйны, дыстрыбуцыйны, дыскрэтны і трансфармацыйны аналіз.
Тэма 17. Параўнальны і супастаўляльны метады і іх прыёмы. Параўнальна-гістарычны і гістарычна-параўнальны метады. Прыёмы генетычнай тоеснасці, рэканструкцыі праформ, абсалютнай і адноснай храналогіі.

Супастаўляльна-тыпалагічны метад і яго прыёмы. Вызначэнне асновы супастаўлення. Залежная і незалежная тыпалогіі. Супастаўляльная інтэрпрэтацыя: структурная, семантычная, нарматыўная, стылістычная. Тыпалагічная характарыстыка мовы і тыпалагічная класіфікацыя моў. Моўныя універсаліі і іх тыпы.
Тэма 18. Дапаможныя метады даследавання. Логіка-матэматычнае мадэліраванне. Статыстычны метад. Псіхалінгвістычныя прыёмы. Інструментальныя прыёмы. Інфармацыйны пошук і абслугоўванне. Аўтаматычны пераклад.

	2.1.
	Ад старажытнай класічнай філалогіі да мовазнаўства 17-18 ст.

1. Старажытнаіндыйскае мовазнаўства

2.Грэчаскае мовазнаўства. Рымскае мовазнаўства.

3. Мовазнаўства эпохі Адраджэння. Ф. Скарына, М. Сматрыцкі, Л. Зізаній, П. Бярында.

4. Мовазнаўства 17-18 ст.
	
	
	2
	
	[1]  [22]

[3]  [25]

[6]  [26]

[15] [38]

[20] [41]


	Напісанне рэфератаў

	2.2.
	Узнікненне параўнальна-гістарычнага мовазнаўства ў пач. 19 ст. у Заходняй Еўропе ў Расіі.

1. Ф. Боп, Р. Раск, Я. Грым.

2. А.Х. Вастокаў, Ф. Міклошыч, І.І. Сразнеўскі.

3. Перыядызацыя кампаратывістыкі.

	2.3.
	Развіццё агульнага мовазнаўства і кампаратывістыкі ў другой палавіне ХІХ ст.

1. Асноўныя палажэнні лінгвістычнай канцэпцыі В. Гумбальта (мова і мысленне, мова як дзейнасць і нацыянальная свядомасць, унутраная і знешняя форма мовы, марфалагічная класіфікацыя моў).

	2. А. Шлейхер. Натуралістычны напрамак у мовазнаўстве. Гісторыя радаслоўнага дрэва, методыка рэканструкцыі праформ.

3. Младаграматызм у мовазнаўстве. Гістарызм і псіхалагізм младаграматыкаў, законы моўнага развіцця.

	Логіка-граматычны і псіхалагічны напрамкі ў мовазнаўстве 19 ст.

1. Логіка-сінтаксічная школа ў Расіі (Грэч, Пераўлескі, Давыдаў).

2. Лінгвістычная дзейнасць Ф.І. Буслаева. Сінтаксічная тэорыя Ф.І. Буслаева.

3. І. Штэйнталь як заснавальнік псіхалагічнай школы ў мовазнаўстве. А.А. Патабня і яго лінгвістычныя погляды.

	2.5.
	Неаграматызм і сацыялогія мовы.

1. Казанская лінгвістычная школа. Вучэнне аб развіцці мовы, аб сістэме мовы.

2. Маскоўская лінгвістычная школа. Вучэнне пра форму слова, словазлучэнне і сказ. Знешняя і ўнутраная гісторыя мовы.

	Рэфератыўныя работы

	2.6.
	Ф. дэ Сасюр і яго лінгвістычная  канцэпцыя.

1. Мова і маўленне, іх адрозненне.

2. Сінхранія і дыяхранія. Знешняя і ўнутраная лінгвістыка.

3. Сістэмнасць мовы. Сінтагматычныя і асацыяцыйныя адносіны паміж моўнымі знакамі.

4. Значнасць знака, уласцівасць моўнага знака.

	2.7.
	Узнікненне структуралізму, яго асноўныя разнавіднасці.

1. Функцыянальная лінгвістыка (Пражская лінгвістычная школа).

2. Гласематыка (Дацкі структуралізм).

3. Дэскрыптыўная лінгвістыка (Амерыканскі структуралізм).
	2
	2
	
	
	[1]   [20]

[3]   [22]

[6]   [38]

[15] [41]


	


	1
	2
	3
	4
	5
	6
	7
	8

	2.8.
	Развіццё ўсходнеславянскага мовазнаўства ў    ХІХ ст.

1. Праблемы мовазнаўства 20-30-х гадоў (Р. Шор, В. Жырмунскі, Л. Якубінскі і інш.).

2. Лінгвістычныя праблемы ў працах Л. Шчэрбы, Я. Паліванава, І. Мешчанінава.

3. Лінгвістычная дзейнасць А. Смірніцкага, В. Вінаградава.

4. Мовазнаўства на сучасным этапе.

	Напісанне рэфератаў

	3.
	Тэорыя мовы
	10

	3.1.
	Структура мовазнаўства.

1. Знешняе і ўнутранае, апісальнае і гістарычнае, тэарэтычнае і практычнае, агульнае і прыватнае мовазнаўства.

2. Важнейшыя праблемы агульнага мовазнаўства.

3. Асноўныя раздзелы ўнутранага мовазнаўства.

	3.2.
	Моўныя адзінкі і катэгорыі, раздзелы канструктыўнага мовазнаўства.

1. Фанетыка і фаналогія.

2. Граматыка. Марфалогія. Марфеміка і словаўтварэнне. Сінтаксіс.

3.Лексікалогія. Фразеалогія.

	Тэсціраванне

	3.3.
	Мова і маўленне.

1. Мова і маўленне:  агульнае і адрознае.

2. Механізм маўленчай дзейнасці.

3. Функцыі мовы і кампаненты маўлення.

4. Моўная норма.
	2
	2
	
	
	[2]  [12]

[4]  [14]

[5]  [21]

[10] [39] 
	

	3.4.
	Мова як знакавая сістэма.

1. Знакавая тэорыя мова.

2. Азначэнне знака, тыпы і функцыі знакаў і моўныя адзінкі.

3. Мова як сістэма, узроўні сістэмы мовы, іх адзінкі і катэгорыі. Асноўныя і прамежкавыя ярусы мовы, іх узаемадзеянне.

4. Тэорыі структуры мовы. Уласцівасці 
	2
	2
	
	
	[2]  [14]

[4]  [17]

[5]  [28]

[9]  [32]

[12] [37]
	

	1
	2
	3
	4
	5
	6
	7
	8

	
	структуры. Парадыгматыка і сінтагматыка.
	
	
	
	
	
	

	3.5.
	Мова і мысленне.

1. Лагічны, псіхалагічны, семіятычны і кантэнсіўны аспекты моўных значэнняў.

2. Тыпы моўных значэнняў.

3. Лексічныя і граматычныя значэнні.

4. Тэорыя моўнай адноснасці.
	2
	2
	
	
	[2] [14]
[4] [17]
[5] [28]
[9] [32]
[12] [37]
	

	3.6.
	Мова і грамадства. Мова і гісторыя.

1. Сацыяльная прырода маўленчай дзейнасці. Сацыяльныя сукупнасці людзей і сацыяльныя тыпы моў.

2. Формы гістарычнай сукупнасці людзей і мовы.

3. Узус і сацыяльнае, тэарэтарыяльнае распластаванне мовы. Літаратурная мова. Стылі мовы.

4. Мова як канкрэтна-гістарычная катэгорыя. Функцыянаванне і развіццё мовы.
	2
	2
	
	
	[2]
[4]
[5]
[9]
[11]
[12]
[14]
[17]
[23]

	

	4.
	Метады і прыёмы лінгвістычнага даследавання.
	8
	12
	
	
	
	

	4.1.
	Узаемаадносіны лінгвістычнай і метадалогіі іншых навук.

1. Метад. Методыка. Метадалогія. Агульнанавуковыя спосабы даследавання.

2. Назіранне, эксперымент, лінгвістычнае мадэліраванне.

3. Класіфікацыя асноўных метадаў лінгвістыкі.

4. Апісальны метад і яго асноўныя прыёмы. Прыёмы знешняй,міжузроўневай ўнутранай інтэрпрэтацыі.
	4
	4
	
	
	[2]
[4]
[5]
[12]
[14]
[17]
[24]
[28]
[30]
	

	4.2.
	Параўнальны і супастаўляльны метады.

1. Параўнальна-гістарычны метад. Устанаўленне генетычнай тоеснасці. 

2. Прыёмы рэканструкцыі праформ, адноснай храналогіі.


	2
	4
	
	
	[2]  [17]
[4]  [24]
[5]  [28]
[12] [30]
[14] 

	


	1
	2
	3
	4
	5
	6
	7
	8

	
	3. Гісторыка-параўнальны метад і прыёмы абсалютная храналогіі, унутранай рэкансрукцыі, тэксталагічныя прыёмы.

4. Прыёмы супастаўляльна-тыпалагічнага метаду.

5. Тыпалагічная характарыстыка і класіфікацыя моў. Моўныя універсаліі.
	
	
	
	
	[2]  [17]
[4]  [24]
[5]  [28]
[12] [30]
[14] 
	

	4.3.
	Дапаможныя метады даследавання.

1. Логіка-матэматычнае мадэліраванне.

2. Статыстычны метад.

3. Псіхалінгвістычныя прыёмы.

4. Інструментальныя прыёмы.
	2
	4
	
	
	[2]  [21]
[4]  [23]
[5]  [29]
[12] [39]
[14] [42]
	


ІНФАРМАЦЫЙНА-МЕТАДЫЧНАЯ ЧАСТКА

Пералік практычных заняткаў

1. Параўнальна-гістарычнае мовазнаўства ў пач. 19 ст. у Заходняй Еўропе і Расіі.

2. Агульнае мовазнаўства ў другой пал. 19 ст. Гумбальт, Шлейхер.

3. Логіка-граматычны напрамак у мовазнаўстве.

4. Неаграматызм і сацыялогія мовы.

5. Ф. дэ Сасюр і яго лінгвістычная канцэпцыя.

6. Структура мовазнаўства.
7. Мова і маўленне.

8. Мова як знакавая сістэма.

9. Мова і мысленне.

10. Мова і грамадства.

11. Назіранне, эксперымент, мадэліраванне, спосабы даследавання.

12. Апісальны метад і яго прыёмы.

13. Параўнальны метад і яго прыёмы.

14. Супастаўляльны метад і яго прыёмы.

15. Статыстычны метад. Логіка-матэматычнае мадэліраванне.

16. Псіхалінгвістычныя прыёмы. Інструментальныя прыёмы.

Формы кантролю ведаў
1. Тэставыя заданні.

2. Рэфератыўныя работы.

Тэмы тэставых заданняў

1. Фанетыка і фаналогія.

2. Граматыка. Марфалогія.

3. Марфеміка і словаўтварэнне.

4. Сінтаксіс.

5. Лексікалогія.

6. Фразеалогія.

Тэмы рэфератыўных работ

1. Мовазнаўства старажытнай Індыі.

2. Старажытнагрэчаскае мовазнаўства. Філасофскі перыяд.

3. Александрыйскі перыяд старажытнагрэчаскага мовазнаўства.
4. Старажытнарымскае мовазнаўства.

5. Арабскае мовазнаўства.

6. Мовазнаўства сярэдніх вякоў.
7. Мовазнаўства эпохі Адраджэння.
8. Мовазнаўства 17-18 ст.ст.

9. Казанская лінгвістычная школа.

10. Маскоўская лінгвістычная школа.

11. Мовазнаўства 20-30-х гг. у Расіі.

12. Мовазнаўства на сучасным этапе.

	Кафедра, якая забяспечвае вывучэнне гэтай дысцыпліны

	Уводзіны ў мовазнаўства
	Кафедра беларускай мовы

	5
	История русского литературного языка

